
և շրջակա միջավայրի շրջակա հարցերի վարչություն

	       Նախագծի 1-ին կետի 1-ին ենթակետում նշվում է, որ համաձայնագրի իրականացման և ինչպես նաև տրանսպորտային միջոցների (տրանսպորտային միջոցի ամրաշրջանակի) և ինքնագնաց մեքենայի ու տեխնիկայի այլ տեսակների անձնագրեր (այսուհետ՝ Էլեկտրոնային անձնագիր)  ձևակերպելու լիազորություն ունեցող մարմինների և կազմակերպությունների միասնական գրանցամատյանի ազգային մասի (այսուհետ՝ Ռեեստր) վարման մասով լիազոր մարմին է հանդիսանում Էկոնոմիկայի նախարարությունը:
Կարծում  ենք ձևակերպման տեսանկյունից նշված կետը խմբագրման կարիք ունի:
	Ընդունվել է։
Նախագծի 1-ին կետի 1-ին ենթակետը խմբագրվել է։

	Նախագծի 1-ին կետի 2-րդ ենթակետում նշվում է, որ տրանսպորտային միջոցների (տրանսպորտային միջոցի ամրաշրջանակի) և ինքնագնաց մեքենայի ու տեխնիկայի այլ տեսակների անձնագրերի ներդրման և էլեկտրոնային անձնագրերի համակարգերի կազմակերպման ազգային օպերատոր է հանդիսանում «Էլեկտրոնային կառավարման ենթակառուցվածքների  ներդրման գրասենյակ» (ԷԿԵՆԳ) փակ բաժնետիրական ընկերությունը:
Առաջարկում ենք վերը նշվածի համատեքստում Նախագիծը համաձայնեցնել «Էլեկտրոնային կառավարման ենթակառուցվածքների  ներդրման գրասենյակ» (ԷԿԵՆԳ) փակ բաժնետիրական ընկերության հետ:
	Ընդունվել է։
Նախագիծը շրջանառվել է նաև ԷԿԵՆԳ-ին։ Միևնույն ժամանակ այն մի քանի անգամ աշխատանքային կարգով քննարկվել է և իրենց լիազորությունների մասով համաձայնեցվել վերջիններիս հետ։ Հաշվի են առնվել դիտողություններն ու առաջարկություները։ Կից ներկայացվում են ԷԿԵՆԳ-ից ստացված պաշտոնական գրությունը և աշխատանքային կարգով ներկայացված նկատառումները (տես ամփոփաթերթ-1)։


	Նախագծի 1-ին կետի 3-րդ ենթակետում նշված «ունեն» բառը կարծում ենք ավելորդ է բովանդակային տեսանկյունից:
	Ընդունվել է։
Կատարվել է փոփոխություն։


	Նախագծի 1-ին կետի 3-րդ ենթակետի բ. պարբերությունում նշված է, թե որոնք են լինելու Հայաստանի Հանրապետությունում առկա և Հայաստանի Հանրապետություն ներմուծվող ինքնագնաց մեքենայի ու տեխնիկայի այլ տեսակների էլեկտրոնային անձնագրի ձևակերպման և դրանցում փոփոխությունների կատարման մասով լիազորված մարմինները, մինչդեռ նույն կետի ա. պարբերությունում  նշված են Հայաստանի Հանրապետությունում հաշվառված տրանսպորտային միջոցի (տրանսպորտային միջոցի ամրաշրջանակի) էլեկտրոնային անձնագրի ձևակերպման և դրանցում փոփոխությունների կատարման մասով լիազորված մարմինները:
Առաջարկում ենք հստակեցնել, թե արդյո՞ք բ. պարբերությունում նշված՝ ՀՀ-ում առկա ինքնագնաց մեքենայի ու տեխնիկայի այլ տեսակներին են վերաբերվում ինչպես Հայաստանի Հանրապետությունում հաշվառված, այնպես էլ չհաշվառված տրանսպորտային միջոցները:
	Չի ընդունվել։
Նախագծի 1-ին կետի 3-րդ ենթակետի բ. պարբերությունում նշված՝ տեխնիկական անվտանգության բնագավառում Հայաստանի Հանրապետության օրենսդրությամբ սահմանված մարմինները և Հայաստանի Հանրապետության կառավարության սահմանած կարգով հավատարմագրված իրավաբանական անձինք կամ անհատ ձեռնարկատերերը կարող են ձևակերպել (կամ կատարել փոփոխություններ) միայն ինքնագնաց մեքենայի ու տեխնիկայի այլ տեսակների էլեկտրոնային անձնագրեր (այլ ոչ տրանսպորտային միջոցների), այդ թվում՝ արդեն իսկ Հայաստանում գտնվող (հաշվառված) և նոր ներմուծվող (դեռևս չհաշվառված) տեխնիկան։ 


	Առաջարկում ենք պարզաբանել, թե ինչու՞ է Նախագծի 1-ին կետի 3-րդ ենթակետի ա. պարբերությունում անդրադարձ կատարվում միայն տրանսպորտային միջոցների (տրանսպորտային միջոցի ամրաշրջանակի) էլեկտրոնային անձնագրի ձևակերպմանը, իսկ բ. պարբերությունում միայն ինքնագնաց մեքենայի ու տեխնիկայի այլ տեսակների Էլեկտրոնային անձնագրի ձևակերպմանը, մինչդեռ Նախագծի մնացած բոլոր կետերում նշվում են տրանսպորտային միջոցների (տրանսպորտային միջոցի ամրաշրջանակի) և ինքնագնաց մեքենայի ու տեխնիկայի այլ տեսակների մասին:
	Ընդունվել է։
Լրամշակվել է նախագծի հիմնավորումը։  Պարզաբանումը ներկայացվել է հիմնավորման մեջ։ 

	Նախագծի 1-ին կետի 1-ին և 3-րդ ենթակետերը բովանդակային առումով նույն միտքն են արտահայտում, ուստի առաջարկում ենք խմբագրել անհարկի կրկնություններից խուսափելու նպատակով:
	Չի ընդունվել։ 
Նախագծի 1-ին կետի 1-ին ենթակետով սահմանվում է ռեեստրի վարման լիազոր մարմին, մնչդեռ 3-րդ ենթակետով՝ ռեեստրում գրանցվելու իրավունք ունեցող կազմակերպություններն և անձինք։


	Նախագծի 1-ին կետի 6-րդ ենթակետի բ. պարբերությունում նշվում է, որ էլեկտրոնային անձնագիր չի ձևակերպվում Հայաստանի Հանրապետության Զինված Ուժերի, այլ զորքերի տրանսպորտային միջոցների և ինքնագնաց մեքենաների ու տեխնիկայի այլ տեսակների և հատուկ ծառայությունների տրանսպորտային միջոցների վրա:
Առաջարկում ենք վերը նշվածի համատեքստում Նախագիծը համաձայնեցնել Պաշտպանության նախարարության հետ, ինչպես նաև կետը խմբագրել շարահյուսական տեսանկյունից: 
	Ընդունվել է ի գիտություն։
Պաշտպանության նախարարության հետ համաձայնեցնելու անհրաժեշտությունը բացակայում է, քանի որ արդեն իսկ Համաձայնագրրով է սահմանվում, որ  Համաձայնագրի դրույթները չեն տարածվում Հայաստանի Հանրապետության Զինված Ուժերի, այլ զորքերի տրանսպորտային միջոցների և ինքնագնաց մեքենաների ու տեխնիկայի այլ տեսակների և հատուկ ծառայությունների տրանսպորտային միջոցների վրա։  

	Նախագծի 2-րդ կետով Էկոնոմիկայի նախարարությանը հանձնարարվում է Արդարադատության նախարարության թարգմանությանը ներկայացնել Եվրասիական տնտեսական միության Համակարգերի գործունեությունը կարգավորող իրավական ակտերը:
Առաջարկում ենք հստակեցնել, թե կոնկրետ ո՞ր իրավական ակտերը պետք է ներկայացվեն Արդարադատության նախարարության թարգմանությանը:
	Ընդունվել է ի գիտություն։
Եվրասիական տնտեսական միության Համակարգերի գործունեությունը կարգավորող իրավական ակտերը սպառիչ չեն և պարբերաբար թարմացվում կամ ընդունվում են (և հետագայում էլ ընդունվելու են նոր իրավական ակտեր), ուստի՝ նպատակահարմար չէ նախագծով սահմանափակել թարգմանման ենթակա ակտերի քանակը։

	2. Վարչապետի աշխատակազմի իրավաբանական վարչություն
	20.06.2023

	
	N 02/12.2/20874-2023

	Նախագծի նախաբանում որոշակիացված չէ համապատասխան համաձայնագրի այն հոդվածը, որը կառավարությանը լիազորում է ընդունել սույն որոշումը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է։
Նախաբանը խմբագրվել է։
Ընդունվել է։
Նախախագծի նախաբանում հղում է կատարվել Հայաստանի Հանրապետության Սահմանադրության 6-րդ հոդվածին և «Հայաստանի Հանրապետության` «Տրանսպորտային միջոցի էլեկտրոնային անձնագրի (տրանսպորտային միջոցի ամրաշրջանակի էլեկտրոնային անձնագրի) և ինքնագնաց մեքենայի ու տեխնիկայի այլ տեսակների էլեկտրոնային անձնագրի  միասնական ձևերի ներդրման և էլեկտրոնային անձնագրերի համակարգերի կազմակերպման մասին» 2014 թվականի օգոստոսի 15-ի համաձայնագրին միանալու մասին» արձանագրությունը հաստատելու մասին» Հայաստանի Հանրապետության 2021 թվականի դեկտեմբերի 10-ի ՀՕ-386-Ն օրենքին, որը հիմք է ծառայում վերոնշյալ ենթաօրենսդրական ակտի ընդունման համար։
Միևնույն ժամանակ, Համաձայնագրի նախաբանը սահմանում է «Կողմեր» հասկացությունը, այն է՝ «Մաքսային միության անդամ կառավարությունները, այսուհետ՝ Կողմեր...» (մեջբերման ավարտը) ինչը նախատեսում է, որ Համաձայնագրում առկա այն դրույթները, որոնց կատարումը պարտադիր է Կողմերի համար պետք է ապահովվեն անդամ պետությունների կառավարությունների (այդ թվում՝ ՀՀ կառավարության) կողմից։

	[bookmark: _Hlk140135479]3. Արդարադատության նախարարություն
	13.07.2023

	
	N /27.4/32869-2023

	1. Նախագծի նախաբանում որպես սույն որոշման ընդունման համար լիազորող նորմ հղում է կատարված Հայաստանի Հանրապետության Սահմանադրության 6-րդ հոդվածին և «Հայաստանի Հանրապետության` «Տրանսպորտային միջոցի էլեկտրոնային անձնագրի (տրանսպորտային միջոցի ամրաշրջանակի էլեկտրոնային անձնագրի) և ինքնագնաց մեքենայի ու տեխնիկայի այլ տեսակների անձնագրի  միասնական ձևերի ներդրման և էլեկտրոնային անձնագրերի համակարգերի կազմակերպման մասին» 2014 թվականի օգոստոսի 15-ի համաձայնագրին միանալու մասին» արձանագրությունը վավերացնելու մասին» 2021 թվականի դեկտեմբերի 10-ի ՀՕ-386-Ն օրենքին, որոնք, սակայն, սույն Նախագծի ընդունման համար լիազորող նորմեր չեն պարունակում:
	Այս առումով, հարկ ենք համարում անդրադառնալ հետևյալ իրավակարգավորումներին.
	«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
	Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
	Ելնելով վերոգրյալից՝ Նախագծի նախաբանն անհրաժեշտ է վերանայել և Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան հղում կատարել այն իրավական ակտին, որով Հայաստանի Հանրապետության կառավարությունը լիազորվել է սահմանել տրանսպորտային միջոցի անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների անձնագրի միասնական ձևերի ներդրման և էլեկտրոնային անձնագրերի համակարգերի կազմակերպման լիազոր մարմին, ազգային օպերատոր, էլեկտրոնային անձնագիր ձևակերպելու լիազորություն ունեցող կազմակերպություններ և  գործընթացն իրականացնելու կարգ և պայմաններ: 		
	Չի ընդունվել։
Համաձայնագրով որպես կողմ դիտարկվում է անդամ պետության կառավարությունը, տվյալ դեպքում՝ ՀՀ կառավարությունը, հետևաբար, Համաձայնագրի իրականացման ապահովման գործառույթը վերապահվում է կառավարությանը, իսկ Համաձայնագիրն էլ վավերացվել է ՀՀ համապատասխան օրենքով։

	2. Նախագծի 1-ին կետի 3-րդ ենթակետում անհրաժեշտ է պահպանել «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջները, ըստ որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:
	Ընդունվել է։

	3. Նախագծի 3-րդ և 4-րդ կետերը ներկայացված են “track changes” տարբերակով, ուստի վերջիններս վերանայման և խմբագրման կարիք ունեն:
	Ընդունվել է։

	[bookmark: _GoBack]4. Ներքին գործերի նախարարություն
	12.07.2023

	
	N 43/21/86256-23

	Ուսումնասիրվել է «Տրանսպորտային միջոցի անձնագրի (տրանսպորտային միջոցի ամրաշրջանակի անձնագրի) և ինքնագնաց մեքենայի ու տեխնիկայի այլ տեսակների անձնագրի միասնական ձևերի ներդրման և էլեկտրոնային անձնագրերի համակարգերի կազմակերպման լիազոր մարմին, ազգային օպերատոր, էլեկտրոնային անձնագիր ձևակերպելու լիազորություն ունեցող կազմակերպություններ սահմանելու և գործընթացն իրականացնելու կարգի և պայմանների մասին» ՀՀ կառավարության որոշման նախագծի լրամշակված տարբերակը, որի 4-րդ կետն առաջարկվում է շարադրել հետևյալ խմբագրությամբ․
«4. Հայաստանի Հանրապետության ներքին գործերի նախարարին՝ սույն որոշումն ուժի մեջ մտնելուց հետո մեկամսյա ժամկետում կառավարության փոխգործելիության հարթակի միջոցով ապահովել Օպերատորին՝ Եվրասիական տնտեսական հանձնաժողովի Կոլեգիայի՝ «Տրանսպորտային միջոցների էլեկտրոնային անձնագրերի (տրանսպորտային միջոցների ամրաշրջանակների էլեկտրոնային անձնագրերի) էլեկտրոնային անձնագրերի համակարգերի գործելու կարգը հաստատելու մասին» 2015 թվականի սեպտեմբերի 22-ի թիվ 122 որոշմամբ սահմանված՝ Հայաստանի Հանրապետության ներքին գործերի նախարարությունում առկա տվյալների տրամադրումը։»։
	Ընդունվել է։









